
ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་6ཚེས་19
ཉིན། ལྷ་ས་གྲོང་ཨུད་ཀྱི་སྤྱི་ཚོགས་ལས་དོན་པུའུ་
དང་། ལྷ་ས་གྲོང་ཁྱེར་ཞིང་ལས་གྲོང་གསེབ་ཅུས
（གྲོང་ཁྱེར་གྲོང་གསེབ་དར་རྒྱས་ཅུས）ལྷ་ས་གྲོང་
ཁྱེར་རིག་གནས་དང་ཡུལ་སྐོར་ཅུས་བཅས་ཚན་པ་
གསུམ་སྒོ་བྱང་བཀལ་ནས་བཙུགས་པ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་ཀྲའོ་ཧུའེ་ཉན་
དང་། གྲོང་ཨུད་ཀྱི་ཧྲུའུ་ཅི་གཞོན་པ་དང་རྒྱུན་
ལས་གྲོང་སྤྱི་གཞོན་པ་ཁྲེན་ཅིང་ཁག་སོ་སོའི་སྒོ་
བྱང་འགེལ་བའི་མཛད་སྒོར་ཞུགས་པ་དང་འབྲེལ་
གསུང་བཤད་ཀྱང་གནང་བ་རེད། གྲོང་སྤྱི་
གཞོན་པ་བཀྲ་ཤིས་དཔལ་སྒྲོན་སྒོ་བྱང་འགེལ་བའི་
མཛད་སྒོར་ཞུགས་པ་རེད།

ཀྲའོ་ཧུའེ་ཉན་གྱིས་གསར་དུ་བཙུགས་པའི་
ཚན་པ་ཞིག་ཡིན་པའི་ངོས་ནས་སྤྱི་ཚོགས་ལས་དོན་
པུའུ་ཡིས་དར་ཆ་གསལ་སྒྲེང་གི་ཐོག་ནས་ཆབ་སྲིད་
ལ་སྣང་ཆེན་བྱ་རྒྱུ་དང་། བློ་བརྟན་འགྱུར་མེད་

ངང་གཏན་འཁེལ་གཉིས་ལ་བརྩི་སྲུང་ཞུ་རྒྱུ། བློ་
བརྟན་འགྱུར་མེད་ངང་སྲུང་སྐྱོང་གཉིས་མཐའ་
གཅིག་ཏུ་བྱ་རྒྱུ་བཅས་ཆེས་རྩ་བའི་ཆབ་སྲིད་ཀྱི་
འགན་འཁྲིར་བརྩིས་ནས་ལས་དོན་ཚང་མར་ཆབ་
སྲིད་ཀྱི་ཁྲིད་སྟོན་དང་། ཆབ་སྲིད་ཀྱི་ཤུགས་
རྐྱེན། ཆབ་སྲིད་ཀྱི་ཕན་འབྲས་བཅས་ཡག་པོ་
ཡོང་བར་བྱས་ཏེ། སྤྱི་ཚོགས་ཀྱི་ལས་དོན་གྱི་
འགན་འཁྲི་གསར་པ་མཐའ་གཅིག་ཏུ་འཁུར་
དགོས། རྨང་གཞི་བརྟན་དུ་བཏང་ནས་ཕན་
ནུས་ཆེ་རུ་གཏོང་བ་དང་། ཏང་འཛུགས་སྐྱོང་
གིས་གཞི་རིམ་བཅོས་སྐྱོང་གི་སྤུས་ཚད་མཐོ་རུ་
གཏོང་རྒྱུར་སྣེ་ཁྲིད་བྱེད་པ། ལས་རིགས་མཐུན་
ཚོགས་དང་ཚོང་ཚོགས་ཀྱི་སྒྱུར་བཅོས་གཏིང་ཟབ་
ཏུ་གཏོང་བ། སྤྱི་ལ་དབང་བའི་ལམ་ལུགས་མིན་
པའི་དཔལ་འབྱོར་རྩ་འཛུགས་དང་སྤྱི་ཚོགས་རྩ་
འཛུགས་ཀྱི་ཏང་འཛུགས་སྐྱོང་དང་། མང་
ཚོགས་ཀྱི་ཡིག་སྐུར་ངོ་བཅར། དང་བླངས་
ཞབས་ཞུ། （པར་ངོས་གཉིས་པར་གཟིགས）

རང་གྲོང་གི་ཚན་པ་མང་པོར་སྒོ་བྱང་བཀལ་ནས་བཙུགས་པ།
ཀྲའོ་ཧུའེ་ཉན་དང་ཁྲེན་ཅིང་ཁག་སོ་སོའི་མཛད་སྒོར་ཞུགས་པ།ལྷ་སའི་མཉམ་འདྲེས་སྨྱན་སྦྱོར་ལྟེ་

གནས་སུ་གནས་ཚུལ་འབྱོར་གསལ། ཚེས་19
ཉིན་གྱི་ཕྱི་དྲོར། ལྗོངས་ཏང་ཨུད་ཀྱི་རྒྱུན་ཨུ་དང་
ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་གྲོང་ཨུད་
ཏང་གི་སློབ་གྲྭར（སྲིད་འཛིན་སློབ་གླིང）བརྟག་
ཞིབ་གནང་བར་ཕེབས་པར་མ་ཟད་བཞུགས་མོལ་
ཚོཊ་འདུ་ཡང་འཚོཊ་པ་རེད། ཁོང་གིས་ནན་
གསུངས་གནང་དོན། ཏང་གི་སློབ་གྲྭའི་ལས་
དོན་སྐོར་གྱི་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་རྒྱས་
བཤད་གལ་ཆེན་ལ་སློབ་སྦྱོང་དང་ལག་ལེན་མཐར་
ཕྱིན་བསྟར་བ་དང་། ཧྲུའུ་ཅི་ཝང་ཅུན་ཀྲེང་གིས་
ལྗོངས་ཡོངས་ཀྱི་ཏང་གི་སློབ་གྲྭའི་ལས་དོན་ཚོཊ་
འདུའི་ཐོག་གནང་བའི་གསུང་བཤད་ཀྱི་དགོངས་
དོན་ལག་ལེན་མཐར་ཕྱིན་བསྟར་བ། ཏང་གི་
ཆེད་དུ་ཤེས་ལྡན་མི་སྣ་གསོ་སྐྱོང་དང་། ཏང་གི་
ཆེད་དུ་ཐབས་འདོན་ཇུས་འབུལ་གྱི་ཐོག་མའི་
བསམ་འདུན་དང་ལས་འགན་ལག་ལེན་གཏིང་
ཟབ་བྱེད་པ། སློབ་གྲྭ་གཉེར་བའི་ཆུ་ཚད་རྒྱུན་
ཆད་མེད་པར་མཐོ་རུ་གཏོང་བ། ཏང་གི་སློབ་
གྲྭའི་ལས་དོན་སྐས་རིམ་གསར་པ་ཞིག་ཏུ་སླེབས་པ་
དང་། （པར་ངོས་གསུམ་པར་གཟིགས）

ཤའོ་ཡིའུ་ཚའེ་ཡིས་གྲོང་ཨུད་ཏང་གི་སློབ་གྲྭའི་ལས་དོན་ལ་བརྟག་ཞིབ་གནང་བ།

ཤིན་ཧྭ་གསར་འགྱུར་ཁང་ཡན་ཨན་ནས་ཟླ་6ཚེས་19
ཉིན་གློག་འཕྲིན་འབྱོར་གསལ། ཚེས་17ནས་ཚེས་19ཉིན་
བར། ཀྲུང་དབྱང་དམག་དོན་ཨུ་ལྷན་གྱི་ཆབ་སྲིད་ལས་དོན་ཚོཊ་
འདུ་ཧྲའན་ཞི་ཡན་ཨན་དུ་འཚོཊ་པ་རེད། ཀྲུང་གུང་ཀྲུང་དབྱང་གི་
སྤྱི་ཁྱབ་ཧྲུའུ་ཅི་དང་། རྒྱལ་ཁབ་ཀྱི་ཀྲུའུ་ཞི། ཀྲུང་དབྱང་དམག་
དོན་ཨུ་ཡོན་ལྷན་ཁང་གི་ཀྲུའུ་ཞི་བཅས་ཡིན་པའི་ཞི་ཅིན་ཕིང་ཚོཊ་
འདུར་ཕེབས་པ་དང་འབྲེལ་གསུང་བཤད་གལ་ཆེན་ཡང་གནང་བ་
རེད། ཞི་ཅིན་ཕིང་གིས་ཏང་གིས་དམག་དཔུང་ལ་འགོ་ཁྲིད་མཐའ་
འཁྱོངས་བྱེད་པ་དང་། དུས་རབས་གསར་པའི་ཆབ་སྲིད་ཐོག་ནས་
དམག་དཔུང་འཛུཊ་སྐྱོང་གི་ཐབས་ཇུས་ལག་ལེན་མཐར་ཕྱིན་བྱེད་
པ། ཆབ་སྲིད་ཐོག་ནས་དམག་དཔུང་འཛུཊ་སྐྱོང་གི་དུས་རབས་ཀྱི་
བླང་བྱར་དམ་འཛིན་བརྟན་པོ་བྱེད་པ། དམག་དཔུང་བཙུགས་
ནས་ལོ་བརྒྱའི་འབད་འཐབ་དམིཊ་ཚད་མངོན་འགྱུར་བྱེད་པའི་
འགག་སྒྲོལ་དམག་འཐབ་ཡག་པོ་རྒྱག་པར་དམིཊ་ནས། རང་ཉིད་
གསར་བརྗེའི་སྙིང་སྟོབས་མཐར་ཕྱིན་པར་དར་སྤེལ་དང་། ཆབ་
སྲིད་ཡོ་བསྲང་རྒྱུན་མཐུད་ངང་གཏིང་ཟབ་ཏུ་གཏོང་བ། ཆབ་སྲིད་
བརྟན་པོ་དང་ནུས་པ་ཆེ་བའི་ཏང་རྩ་འཛུཊ་གཏོད་པ། བློ་དཀར་

དང་། དྭངས་གཙང་། འགན་འཁྲི་འཁུར་བ་དང་དམག་དཔུང་
སྟོབས་ལྡན་གྱི་ལས་འགན་ལྕི་བའི་བྱང་ཚད་མཐོ་བའི་ལས་བྱེད་པའི་
དཔུང་ཁག་གཏོད་པ་བཅས་བྱས་ཏེ། དམག་དཔུང་སྟོབས་ལྡན་གྱི་
བྱ་གཞག་ལ་ཆབ་སྲིད་ཀྱི་འགན་ལེན་བརྟན་པོ་ཞིག་མཁོ་འདོན་བྱེད་
དགོས་པའི་ནན་གསུངས་གནང་བ་རེད།

མཆོད་རྟེན་རི་བོའི་འོག་དང་ཡན་ཧོ་ཆུའི་འགྲམ་དུ་གསར་
བརྗེའི་གནས་མཆོག་ཡན་ཨན་ནི་རྩྭ་རྩི་ཤིང་གིས་བཏུམས་ཤིང་སྐྱེ་
སྟོབས་ཀྱི་དཔལ་འབར་བ་ཞིག་ཡོད། ཚེས་17ཉིན་གྱི་ཕྱི་དྲོའི་ཆུ་
ཚོད་3ཙམ་ལ་ཞི་ཅིན་ཕིང་གིས་དམག་དོན་ཨུ་ལྷན་གྱི་དཔུང་ཁག་
གཅིག་དང་སྡེ་ཚན་ཁག་དང་ཚན་པ་ཁག་གི་འགན་འཁུར་བློ་མཐུན་
གཙོ་བོའི་སྣེ་ཁྲིད་དེ་ཝང་ཅ་ཕིང་གསར་བརྗེའི་གནས་ཡུལ་རྙིང་པར་
གཟིཊ་པར་ཕེབས་ཡོད། ཝང་ཅ་ཕིང་ནི་1937ལོའི་ཟླ་8པ་ནས་
1947ལོའི་ཟླ་3པའི་བར་ཀྲུང་དབྱང་དམག་དོན་ཨུ་ཡོན་ལྷན་ཁང་གི་
བཅའ་སྡོད་བྱ་ཡུལ་ཡིན་ལ། ཡན་ཨན་དུས་སྐབས་ཀྱི་ཏང་ཀྲུང་
དབྱང་དང་ཀྲུང་དབྱང་དམག་དོན་ཨུ་ཡོན་ལྷན་ཁང་གི་ཐབས་ཇུས་
བཀོད་འདོམས་ལྟེ་གནས་གལ་ཆེན་ཞིག་ཀྱང་ཡིན། ཀྲུང་དབྱང་
དམག་དོན་ཨུ་ལྷན་གྱི་གྲོས་ཚོཊ་ཁང་དུ་ཞི་ཅིན་ཕིང་གིས་འགྲེལ་

བཤད་ལ་ནན་ཏན་ངང་གསན་པ་དང་། ཡན་ཨན་དུས་སྐབས་ཀྱི་
གཡུལ་འགྱེད་གལ་ཆེན་གྱི་འཁོར་སྐྱོད་གྲ་སྒྲིག་བཀོད་འདོམས་གནས་
ཚུལ་མཚོན་པའི་ལོ་རྒྱུས་ཀྱི་དཔེ་རིས་ལ་གཟིཊ་ནས་ཏང་ཀྲུང་དབྱང་
དང་ཀྲུང་དབྱང་དམག་དོན་ཨུ་ལྷན་གྱི་འགོ་ཁྲིད་ཀྱི་བློ་གྲོས་དང་སྒྱུ་
རྩལ་ལ་མཁྱེན་རྟོགས་གནང་བ་རེད། ཞི་ཅིན་ཕིང་མའོ་ཙེ་ཏུང་
དང་། ཀྲོའུ་ཨེན་ལའེ། ཀྲུའུ་ཏེ་སོགས་གསར་བརྗེ་པ་རྒན་རབས་
ཀྱི་བཞུགས་གནས་རྙིང་པར་ཕེབས་ནས་ཡན་ཨན་དུ་གསར་བརྗེ་པ་
རྒན་རབས་ཚོའི་གསར་བརྗེའི་ལོ་རྒྱུས་ལ་བསྐྱར་དྲན་གནང་བ་དང་
ཁོང་ཚོའི་བྱས་རྗེས་རླབས་ཆེན་ལ་དྲན་གསོ་ཞུས་པ་རེད། ཁམ་བུའི་
སྐྱེད་ཚལ་ཐང་ཆེན་བརྒྱུད་སྐབས་ཞི་ཅིན་ཕིང་གིས་ཧྲའན་ཀན་ཉིང་
མཐའ་མཚམས་ས་ཁུལ་དུ་གསར་གཏོད་རང་བཞིན་གྱི་སྒོ་ནས་གཉིས་
བཀུར་ལས་འགུལ་སྤེལ་བའི་གནས་ཚུལ་ལ་མཁྱེན་རྟོགས་གནང་ནས་
ཚང་མ་དང་མཉམ་དུ་དེ་སྔོན་གྱི་གསར་བརྗེའི་སྤྲོ་སྣང་རིང་ལུགས་ཀྱི་
སྙིང་སྟོབས་ཀྱིས་ཁེངས་པའི་འཐབ་འཛིང་གི་འཚོ་བ་ལ་ཕྱིར་དྲན་
གནང་བ་རེད། ཀྲུང་དབྱང་དམག་དོན་ཨུ་ལྷན་གྱི་ཚོཊ་ཁང་དུ་ཞི་
ཅིན་ཕིང་གིས་ལོ་རྒྱུས་ཀྱི་འདྲ་པར་ལ་གཟིཊ་པ་དང་། ཚང་མ་དང་
སྤེལ་རེས་གཏིང་ཟབ་གནང་ནས་ཏང་ཀྲུང་དབྱང་དང་ཀྲུང་དབྱང་

དམག་དོན་ཨུ་ལྷན་གྱིས་མི་རིགས་ཡོངས་ཀྱི་རི་འགོག་དམག་འཁྲུག་
དང་བཅིངས་འགྲོལ་དམག་འཁྲུག་ལ་འགོ་ཁྲིད་གནང་བའི་འོད་སྟོང་
འཕྲོ་བའི་ལོ་རྒྱུས་ཀྱི་ལམ་བུར་ཕྱིར་དྲན་གནང་ཡོད། ཞི་ཅིན་ཕིང་
གིས་ལོ་10ཡི་གོང་ང་ཚོ་ཀུའུ་ཐེན་དུ་དམག་ཡོངས་ཀྱི་ཆབ་སྲིད་ལས་
དོན་ཚོཊ་འདུ་འཚོཊ་པར་ཕེབས་ཤིང་། དེ་རིང་ང་ཚོ་ཡན་ཨན་དུ་
དམག་དོན་ཨུ་ལྷན་གྱི་ཆབ་སྲིད་ལས་དོན་ཚོཊ་འདུ་འཚོཊ་ནས་སླར་
ཡང་འབྱུང་རྩ་འཚོལ་བར་ཕེབས་ཡོད། དུས་རབས་གསར་པ་དང་
རྒྱང་སྐྱོད་ཀྱི་ལམ་བུ་གསར་པར་རྒྱལ་ཁབ་སྟོབས་ལྡན་དང་དམག་
དཔུང་སྟོབས་ལྡན་གྱི་མདུན་ལམ་འོད་ཟེར་ལྡན་པ་དང་ལས་འགན་
དཀའ་ཚེགས་ཆེ་བ་ཞིག་ཡིན། དམག་ཡོངས་ཀྱི་མཐོ་རིམ་ལས་བྱེད་
པས་ཐོག་མའི་བསམ་འདུན་དང་ལས་འགན་བློ་ལ་བརྟན་པོར་ངེས་
ནས་སྣེ་ཁྲིད་དེ་ཡན་ཨན་སྙིང་སྟོབས་དར་སྤེལ་དང་སྣེ་ཁྲིད་དེ་གསར་
བརྗེའི་རང་བཞིན་གྱི་སྦྱོང་བརྡར་ལ་ཤུགས་སྣོན་རྒྱག་པ་དང་། ཏང་
དང་མི་དམངས་ཀྱིས་སྤྲད་པའི་ལོ་རྒྱུས་ཀྱི་འགན་འཁྲི་ལྕི་པོ་ཁུར་
བ། རྒྱ་ཆེའི་དཔོན་དམག་དང་མཐུན་སྒྲིལ་སྣེ་ཁྲིད་བྱས་ཏེ་དམག་
དཔུང་བཙུགས་ནས་ལོ་བརྒྱའི་འབད་འཐབ་དམིཊ་ཚད།

（པར་ངོས་བཞི་པར་གཟིགས）

ཀྲུང་དབྱང་དམག་དོན་ཨུ་ལྷན་གྱི་ཆབ་སྲིད་ལས་དོན་ཚོགས་འདུ་ཡན་ཨན་དུ་འཚོགས་པ།
ཞི་ཅིན་ཕིང་ཚོགས་འདུར་ཞུགས་པ་དང་འབྲེལ་གསུང་བཤད་གལ་ཆེན་ཡང་གནང་བ།

ཤིན་ཧྭ་གསར་འགྱུར་ཁང་པེ་ཅིང་ནས་
ཟླ ་6ཚེས་19ཉིན་གློག་འཕྲིན་འབྱོར་
གསལ། ཉིན་ཤས་གོང་། རྒྱལ་སྲིད་སྤྱི་ཁྱབ་
ཁང་གཞུང་དོན་ཐིང་གིས《ལས་གཏོད་མ་འཇོག་
སྤུས་ཚད་མཐོ་བའི་འཕེལ་རྒྱས་ལ་སྐུལ་འདེད་

གཏོང་བའི་སྲིད་ཇུས་དང་བྱེད་ཐབས་འགའ་
ཞིག》（གཤམ ་དུ《སྲིད ་ཇུས ་དང ་བྱེད ་
ཐབས》ཞེས་བསྡུ་རྒྱུ）པར་འགྲེམས་བྱས་པ་རེད།

《སྲིད་ཇུས་དང་བྱེད་ཐབས》ཀྱིས་ཞི་ཅིན་
ཕིང་གི་དུས་རབས་གསར་པའི་ཀྲུང་གོའི་ཁྱད་

ཆོས་ལྡན་པའི་སྤྱི་ཚོགས་རིང་ལུགས་ཀྱི་དགོངས་
པ་མཛུབ་ཁྲིད་དུ་བྱས་ཏེ་ཏང་གི་ཚོགས་ཆེན་ཉི་ཤུ་
པའི་དགོངས་དོན་ཕྱོགས་ཡོངས་ནས་ལག་ལེན་
མཐར་ཕྱིན་བསྟར་བདང་། ཆ ་ཚང་བ་
དང་། （པར་ངོས་གསུམ་པར་གཟིགས）

རྒྱལ་སྲིད་སྤྱི་ཁྱབ་ཁང་གཞུང་དོན་ཐིང་གིས《ལས་གཏོད་མ་འཇོག་སྤུས་ཚད་མཐོ་བའི་འཕེལ་
རྒྱས་ལ་སྐུལ་འདེད་གཏོང་བའི་སྲིད་ཇུས་དང་བྱེད་ཐབས་འགའ་ཞིག》པར་འགྲེམས་བྱས་པ།

ཚེས་17ནས་ཚེས་19ཉིན་བར། ཀྲུང་དབྱང་དམག་དོན་ཨུ་ལྷན་གྱི་ཆབ་སྲིད་ལས་དོན་ཚོགས་འདུ་ཧྲའན་ཞི་ཡན་
ཨན་དུ་འཚོགས་ཤིང་། ཀྲུང་གུང་ཀྲུང་དབྱང་གི་སྤྱི་ཁྱབ་ཧྲུའུ་ཅི་དང་། རྒྱལ་ཁབ་ཀྱི་ཀྲུའུ་ཞི། ཀྲུང་དབྱང་དམག་དོན་
ཨུ་ཡོན་ལྷན་ཁང་གི་ཀྲུའུ་ཞི་བཅས་ཡིན་པའི་ཞི་ཅིན་ཕིང་ཚོགས་འདུར་ཞུགས་པ་དང་འབྲེལ་གསུང་བཤད་གལ་ཆེན་ཡང་
གནང་བ་རེད། པར་འདི་ནི་ཚེས་17ཉིན་གྱི་ཕྱི་དྲོར། ཞི་ཅིན་ཕིང་གིས་གསུང་བཤད་གལ་ཆེན་གནང་བཞིན་པའི་
གནས་ཚུལ་ཡིན་པ།

ཚེས་17ནས་ཚེས་19ཉིན་བར། ཀྲུང་དབྱང་དམག་དོན་ཨུ་ལྷན་གྱི་ཆབ་སྲིད་ལས་དོན་ཚོགས་འདུ་ཧྲའན་ཞི་ཡན་ཨན་དུ་འཚོགས་ཤིང་། ཀྲུང་གུང་ཀྲུང་
དབྱང་གི་སྤྱི་ཁྱབ་ཧྲུའུ་ཅི་དང་། རྒྱལ་ཁབ་ཀྱི་ཀྲུའུ་ཞི། ཀྲུང་དབྱང་དམག་དོན་ཨུ་ཡོན་ལྷན་ཁང་གི་ཀྲུའུ་ཞི་བཅས་ཡིན་པའི་ཞི་ཅིན་ཕིང་ཚོགས་འདུར་ཞུགས་པ་དང་
འབྲེལ་གསུང་བཤད་གལ་ཆེན་ཡང་གནང་བ་རེད། པར་འདི་ནི་ཚེས་17ཉིན་གྱི་ཕྱི་དྲོར། ཞི་ཅིན་ཕིང་གིས་བྱམས་བརྩེའི་ངང་ཚོགས་བཞུགས་འཐུས་མི་ཡོངས་ལ་
མཇལ་འཕྲད་གནང་བའི་གནས་ཚུལ་ཡིན་པ།

ཟླ་6ཚེས་19ཉིན་གྱི་ཕྱི་དྲོར། ལྗོངས་ཏང་ཨུད་ཀྱི་རྒྱུན་ཨུ་དང་ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་གྲོང་ཨུད་ཏང་གི་
སློབ་གྲྭར（སྲིད་འཛིན་སློབ་གླིང）བརྟག་ཞིབ་གནང་བར་ཕེབས་པར་མ་ཟད་བཞུགས་མོལ་ཚོགས་འདུ་ཡང་འཚོགས་
ཤིང་། པར་འདི་ནི་གྲོང་ཨུད་ཏང་གི་སློབ་གྲྭའི་རྨང་གཞིའི་སྒྲིག་བཀོད་འཛུགས་སྐྲུན་དང་། དགེ་རྒན་གྱི་སྟོབས་ཤུགས། སློབ་
ཁྲིད་དང་གསོ་སྦྱོང་། ཚན་ཞིབ་སོགས་ཀྱི་གནས་ཚུལ་ལ་མཁྱེན་རྟོགས་ཞིབ་ཕྲ་གནང་བ་དང་འབྲེལ་དགེ་རྒན་དང་ལས་བཟོ་བར་
བཀའ་མོལ་ཡང་གནང་བཞིན་པའི་གནས་ཚུལ་ཡིན་པ།


